
ANNOTASIYA 

Teniozning asosiy tarqalish hududi cho'chqachilik rivojlangan hududlar va mamlakatlardir. Cho‘chqa solityorining oraliq xo'jayini cho‘chqadir, 
asosiy xo‘jayini odam bo‘lib, hayvonlarning go‘sht mahsulotlarini iste’mol qilganda o‘ziga yuqtirib olishadi. Teniasis, huddi teniarinxoz kabi, 
Taeniidae oilasidan (taeniid) lentasimon parazitlar tomonidan qo'zg'atiladi, shuning uchun ikkala kasallik ham inson teniadiazi deb tasniflanadi. 
Cho'chqa tasmasimon chuvalchangi, shuningdek, cho'chqa go'shti, qurolli tasmasi deb ham ataladi, sut emizuvchilarda parazitlik qiluvchi 
tasmasimon chuvalchang. Tenioz bilan kasallangan katta yoshdagilarda o‘rganilgan 6 ta ko‘rsatkichdan 3 tasida (40,0%) ishonarli o‘zgarishlar 
aniqlanmagan (R˃0,05), qolgan uchtasida bo‘lsa (60,0%) o‘zgarishlar nazorat guruhidan ishonarli darajada farq qilgan, jumladan qon zardobidagi 
IgM 1,28 martaga (R˂0,05), IgG 1,51 martaga (R˂0,001), IgE 3,62 martaga (R˂0,001) yuqori konsentratsiyada uchraganligi ko‘rsatib berilgan. 
Bolalar ko‘rsatkichlarida ham shunday tendensiya saqlanib qolgan, faqat IgA ning nazorat guruhiga nisbatan ishonarli pastligi (1,33±0,16 g/l gacha) 
va komplement S3 komponentining statistik jihatdan farqli jihatdan ko‘pligi (29,2±0,75 mg/ml gacha) aniqlandi (R˂0,05)  
Kalit so‘zlar: immun tizim, allergik fon, tenioz, antigen-antitelo. 

CHARACTERISTICS OF THE IMMUNE SYSTEM OF CHILDREN WITH AN ALLERGIC BACKGROUND DIAGNOSED 
WITH TENIOSIS 

ANNOTATION 
The main distribution area of teniosis is areas and countries with developed pig farming. The intermediate host of swine solitaire is a pig, the main 
host is a person, and they are infected when they eat animal meat products. Taeniasis, like teniarynchosis, is caused by tapeworms from the family 
Taeniidae (taeniids), so both diseases are classified as human teniadiasis. Porcine tapeworm, also known as pork tapeworm, is a tapeworm that is 
parasitic in mammals. In 3 out of 6 indicators (40.0%) studied in adults with teniosis, no reliable changes were detected (R˃0.05), while in the 
remaining three (60.0%) changes were compared to the control group. It was shown that IgM in blood serum was 1.28 times higher (R˂0.05), IgG 
1.51 times (R˂0.001), and IgE 3.62 times (R˂0.001). The same trend was observed in the children's indicators, only the IgA was significantly lower 
compared to the control group (up to 1.33±0.16 g/l) and the complement S3 component was statistically significantly higher (29.2±0.75 up to 
mg/ml) was determined (R˂0.05) 
Key words: immune system, allergik background, tenioz, antigen-antibody. 

  
Hozirgi kunda odamlar, hayvonlar va o‘simliklarning hisobiga 

yashovchi parazitlarning 15 mingdan ziyod turi ma’lum va insonlarda 
ko‘proq askaridalar, enterobiozlar, qilbosh gijjalar uchraydi [1,4,6].  

Gelmintlar odam organizmining nafas olish, ovqat hazm qilish, 
muskullari, jigar, o‘t pufagi, taloq, qon, miya, ko‘z va boshqa a’zolarida 
parazitlik qiladi. Aholining sog‘lig‘ini belgilovchi omillardan biri 
ijtimoiy jihatlar bilan bog‘liq kasalliklar, jumladan protozoonoz va 

gelmintlar bo‘lib, ularning barchasi parazitar kasalliklarning 99% ni 
tashkil etadi [7-20]. Ilmiy manbalarda e’tirof etilishicha, odam va 
hayvonlarning a’zo va to‘qimalari hisobiga yashovchi gijjalar 
(gelmintlar), ular keltirib chiqaradigan kasalliklar gelmintozlar deyiladi. 
Kasallik manbai bemor odam va gijjalar bilan zararlangan hayvonlar 
hisoblanadi [2,5].  

Parazitizm (grekcha parasitos - tekinxo‘r, hamtovoq) har xil turga 
mansub organizmlar o‘rtasidagi o‘zaro munosabatlardan biridir. Bunda 
organizmlardan biri (parazit) ikkinchisidan (xo‘jayin) yashash muhiti va 
oziqa manbai sifatida foydalanib, unga zarar yetkazadi. Parazitlar bir 
hujayrali (sarkomastigofora, sporali, knidosporidiya, mikrosporidiya va 
infuzoriyalar) hamda ko‘p hujayrali hayvonlardan (yassi 
chuvalchanglar, tikanboshlilar, to‘garak chuvalchanglar va 
bo‘g‘imoyoqlilar) tiplari tarkibida uchraydi [3]. Yuqorida qayd yetilgan 
muammolar O‘zbekiston Respublikasida ham dolzarb bo‘lib 
adabiyotlarda bu muammoga bag‘ishlangan ilmiy manbalar kam. 
Parazitozning ekologik masalalariga bag‘ishlangan ilmiy ishlar, kelib 
chiqish omillarini aniqlash, laboratoriya tashhisi, muammolarning 
istiqbolini belgilash va parazitar kasalliklarning oldini olishga 
konseptual yondashuv yetarli emas [6].  

Maqsad: Tenioz tashxislangan allergik fonga ega bemorlarda 
immun tizimini aniqlash va baholash. 

Material va usullar: Xorazm viloyatining tumanlarida istiqomat 
qiluvchi parazitar kasalligi aniqlangan 108 nafar katta yoshlilar va 
bolalarda immun tizimi o‘rganildi. Maqsadga erishish uchun 
immunoferment tahlil (IFA) tekshiruvi usulidan foydalandik. IFA 
o‘tkazish tamoyili: polistirol planshetlar teshiklarida hosil bo‘lgan 
“antigen-antitelo” kompleksini aniqlashda qattiq fazali tashuvchida 
antigenning oldindan immobilizatsiyasi (fiksatsiyasi) bilan 
antitelolarning o‘ziga xos ta’siriga asoslangan. Olingan kompleksni 
aniqlash enzim reaksiyasiga kiradigan “enzim-substrat” reaksiyasi 
mahsulotlari ta’siri ostida rangni o‘zgartiradigan indikator bo‘lgan 
substrat aralashmasining rangi - optik zichligini o‘lchash orqali amalga 
oshirildi. IFA uchun “BEST” (RF) reagentlar majmuasidan 
foydalanildi. 

Natija va muhokama: Hozirgi vaqtda parazitar hayot tarzi olib 
boradigan 50 ming turdagi organizmlar mavjud, shulardan 342 turdan 
ortiq gelmintlar va 18 turdan ortiq Protozoa vakillari bo‘lgan bir 
hujayrali hayvonlar odamlarda parazitar kasalliklar keltirib chiqaradi, 
ushbu kasalliklar bilan aholining zararlanishi 2 mlrd. kishiga yetdi, 
shuni ta’kidlash kerakki, kasallanishlar bolalar orasida 80% dan ortiqni 
tashkil etadi. Maktab o‘quvchilari va maktabgacha yoshdagi bolalar 
barcha enterobiozli bemorlarning 90-95%, askaridozli bemorlarning 
65,1% ini tashkil qiladi. Bugungi kunda eng yirik parazitar kasalliklar 
enterobioz (100 ming ichida 725,83 ta zararlanish), askaridoz (100 ming 
ichida 158,03 zararlanish) va trixotsefalyoz (100 ming ichida 35,44 
zararlanish). 

O‘ninchi marta qayta ko‘rib chiqilgan Xalqaro Kasalliklar Tasnifi 
(XKT-MKB‐10) bo‘yicha (JSST, 2007) parazitar kasalliklar I sinfga 
tegishli. JSST ma’lumotlariga ko‘ra, gelmintozlar diareya, sil va 
yurakning ishemik kasalliklaridan so‘ng yer shari aholisining 
sog‘lig‘iga yetkazilgan zarar darajasi bo‘yicha 4-o‘rinni egallaydi. 

Dunyoning turli mamlakatlarida gelmintoz kasalliklarining oshishi 
chiqindi suv oqimi natijasida gelmint tuxumlari bilan atrof-muhit 
ifloslanishi, aholi migratsiyasi, hayvonlar bilan odam muloqotining 
ortishi, past ijtimoiy-iqtisodiy hayot darajasi, aholi immun tizimining 
zaiflashuvi natijasidir. 

Bolalar parazitlarga nisbatan aholining zaif toifasi ekanligi 
aniqlangan. Bu, bir tomondan, sanitariya-gigiyena me’yorlariga rioya 
qilishning quyi darajasiga, ikkinchi tomondan, parazitar invaziya 
natijasida jadal o‘sish va rivojlanishning pasayishi bilan bog‘liq. 
Bolalikda parazitlar invaziyasiga ko‘pincha ovqatlanishning surunkali 
buzilishi, oshqozon-ichak disfunksiyasi, intoksikatsiya, organizm 
sensibilizatsiyasi va immun tizimining zaiflashuviga olib keluvchi 
omillar sabab bo‘ladi. Gelmint lichinkalari ko‘chib visseral 
membranalar, miya, ko‘z, o‘pka, va asab tizimiga zarar yetkazishi 
mumkin. Larval migrantlarning 5-7% i miyaga kiradi, 30 dan ortiq 
parazit turlarining lichinkalari o‘pka to‘qimasiga ta’sir qiladi. 

 Ko‘rinib turibdiki, o‘rganilgan 6 ta ko‘rsatkichdan 3 tasida (40,0%) 
ishonarli o‘zgarishlar aniqlanmagan (R˃0,05), qolgan uchtasida bo‘lsa 
(60,0%) o‘zgarishlar nazorat guruhidan ishonarli darajada farq qilgan, 
jumladan qon zardobidagi IgM 1,28 martaga (R˂0,05), IgG 1,51 
martaga (R˂0,001), IgE 3,62 martaga (R˂0,001) yuqori 
konsentratsiyada uchraganligi ko‘rsatib berildi. 

Bolalar ko‘rsatkichlarida ham shunday tendensiya saqlanib qolgan, 
faqat IgA ning nazorat guruhiga nisbatan ishonarli pastligi (1,33±0,16 
g/l gacha) va komplement S3 komponentining statistik jihatdan farqli 
jihatdan ko‘pligi (29,15±0,75 mg/ml gacha) aniqlandi (R˂0,05) – 2-
jadval. Ammo, bu ko‘rsatkichlar miqdori katta yoshlilarda keskin farq 
qilmadi. 

Immun tizmi V-bo‘g‘ini ko‘rsatkichlari bo‘yicha nazorat guruhidan 
farqli ravishda oshish alomatlari bo‘lganligi, ushbu ko‘payish 
tendensiyasi turli yoshdagi tenioz bilan kasallangan bemorlarda 
bo‘lganligi, ba’zi ko‘rsatkichlargina (IgG va IgE) nazorat guruhidan 
oshganligi hamda katta yoshlilarda bolalarga nisbatan allergik fon 
laborator jihatdan intensivligi yuqoriligi isbotlab berildi. 

Xulosa. Shunday qilib, tenioz bilan kasallangan katta yoshlilarda 
qon zardobidagi immunoglobulinlar konsentratsiyasini o‘rganish shuni 
ko’rsatdiki, 6 ta ko‘rsatkichdan 3 tasida (40,0%) ishonarli o‘zgarishlar 
aniqlanmadi (R˃0,05), qolgan uchtasida bo‘lsa (60,0%) o‘zgarishlar 
nazorat guruhidan ishonarli darajada farq qildi, jumladan qon 
zardobidagi IgM 1,28 martaga (R˂0,05), IgG 1,51 martaga (R˂0,001), 
IgE 3,72 martaga (R˂0,001) yuqori konsentratsiyada uchraganligi 
ko‘rsatib berildi. 

Bolalar ko‘rsatkichlarida ham shunday tendensiya saqlanib qoldi, 
faqat IgA ning nazorat guruhiga nisbatan ishonarli pastligi (1,33±0,16 
g/l gacha) va komplement S3 komponentining statistik jihatdan farqli 
jihatdan ko‘pligi (29,2±0,75 mg/ml gacha) aniqlandi (R˂0,05). 

